
لال������ه ئه س������كه نده ر یه كێك بوو ل������ه  میوانه  
نێوده وڵه تيی  فیستیڤاڵی  یه كه م  دیاره كانی 
سینه مایی هه ولێر، لاله  جگه  له  نواندن 
له  بواری فۆتۆگرافی و مۆزایكیشدا 
رۆڵی هه بووه  و به  یه كێك له  ئه كته ره  
داده نرێت،  ئێران  س������ه ركه وتووه كانی 
ل������ه  ده رفه تێكدا به م ش������ێوه یه  وه ڵامی 

پرسیاره كانی گوڵانی دایه وه .

لاله ئه سكه نده ری ئەكتەری ناسراوی ئێران: 

زۆر ئارەزوو دەكەم له  
فیلمێكی كوردیدا 
به شداری بكه م

54

ری
ونە
ه

ژمارە )981(  542014/6/16



55 ژمارە )981(  2014/6/16

ری
ونە
ه

• سه رنج و تێبینیت چییه  ده رباره ی فیلمه  كوردییه كان ئه وانه ی 
له  فیستیڤاڵه كه  بینیت و چۆن هه ڵیانده سه نگێنی؟

- ئه مه  یه كه م س������ه ردانی منه  بۆ كوردس������تان و هه ولێر، ئه وه ی 
س������ه رنجی راكێش������ام ئه وه یه  كه  ئه م وڵاته  خاوه ن توانایه كی زۆره  
و له رووی ته كنه لۆژیا و بیناس������ازییه وه  پێش������كه وتنی به رچاو ی 
به خۆیه وه  بینیوه ، به ڵام هه س������ت ده كه م ئه و پێش������كه وتنه  له  رووی 
هونه ر و فیلمه وه  به  هه مان ش������ێوه ی پێشكه وتنی بواره كانی دیكه  
نییه ، بۆ نموونه  كه سێكی وه كو به همه نی قوبادی هه یه  كه  ئه ویش 
كورده  و زۆریش س������ه ركه وتوو بووه  ل������ه  كاره كانی و فیلمه كانی له  
فیستیڤاڵه  جیهانییه كاندا نمایش ده كرێن و به رده وام خه ڵاتی جیهانی 
به  ده ست ده هێنن، ئه مه ش وایكردووه  كه  ئێران و كوردستانی ئێران 
و كوردستانی عێراقیش ش������انازیی به  كاره كانییه وه  بكه ن، ئه وه ی 
له  كۆتایی ئه م فیس������تیڤاڵه  تێبینیم ك������رد ئه وەیە  كه  رێگایه كی 
زۆر له به رده م س������ینه ماكارانی كورد ماوه ، به ڵام هه نگاوی یه كه م 

هاوێژراوه  ئه مه ش زۆر گرنگه  بۆ به رده وام بوون و سه ركه وتن.
• وه ك س������ینه ماكار و ئه كته رێكی خ������اوه ن ئه زموونی ئێرانی، 
چ كه موكوڕییه ك������ت له  فیلمه  كوردییه كان ب������ه دی كرد كه  زیاتر 

سه رنجی راكێشابیت؟
- ئه وه ی راستی بێت من له  نزیكه وه  زانیارییه كی زۆرم ده رباره ی 
سینه مای كوردی و ورده كارییه كانی نییه ، بۆیه  ناتوانم وه ڵامێكی 
راس������تی ئه مه ت بده مه وه  به  جۆرێك بتوانم لایه نه  خراپه كان یاخود 
كه موكوڕییه كانی س������ینه مای كوردی ده ستنیش������ان بكه م، بۆیه  
پێویسته  زیاتر له  نزیكه وه  ئاگادار بم بۆ ئه وه ی ئاشنایه تی زیاترم 
هه بێت ده رباره ی س������ینه مای كوردی، ئه گه رچی ئاگاداری ئه وه م 
كه  فیس������تیڤاڵی جۆراوجۆر ئه نجام ده درێت له  كوردستان، به  هه ر 
حاڵ وه ك پێش������تریش وتم من له به ر ئ������ه وه ی زۆر فیلمی كوردیم 
نه بینیوه ناتوانم حوكم له س������ه ر لایه نه  ب������اش و كه موكوڕییه كانی 

سینه مای كوردی بده م .
• وه ك خۆت وتت زۆر فیلمی س������ینه مایی كوردیت نه بینیوه  تا 
ئێس������تا، به ڵام له و فیلمانه ی كه  بینیو تە تێبینی هیچ نزیك بوون 
و لێكچوونێكت كردووه  له  نێوان س������ینه مای كوردی و سینه مای 

ئێرانی كه  بۆ تۆ مایه ی سه رنجڕاكێشان بێت؟
- م������ن پێموایه  س������ینه مای ئێرانی و كوردی ل������ه  زۆر رووه وه  
هاوشێوه ی یه كترن به تایبه تی له  بواری فه رهه نگ و كه لتووره وه ، 
چونكه  ژی������ان و كۆمه ڵگاكانم������ان زۆر له  یه كتریی������ه وه  نزیكن، 
هه روه ها له  رووی ئه ده ب و فه رهه نگیش������ه وه  كوردستانی ئێران و 
عێراقیش زۆر ل������ه  یه ك نزیكن و ئه م لێك نزیك بوونه ش وا ده كات 
كه  جیاوازییه كی زۆریان له گه ڵ فه رهه نگ و كه لتووری ئێرانیش 
نه بێت، من ئه و چه ند رۆژه ی لێره  بووم تێبینیم كردووه  كه  له  زۆر 
رووه وه  ئێمه  جیاوازیمان نییه ، له  جلوبه رگ و گۆرانی و س������ه ما و 
ته نانه ت قس������ه  كردن و ره فتار و هه ڵسوكه وت و شێوه ی ژیانی ئێوه  
زۆر زۆر له  هی ئێمه  نزیكه  و ش������تێكی نامۆ نییه  بۆ كه س������ێكی 
ئێرانی، به  رای من ئه م نزیك بوونه وه یه  واده كات كه  فیلم و دراما 
ئێرانییه كان له  كوردس������تان جه ماوه رێكی زۆریان هه بێت، به  هه مان 
ش������ێوه  دڵنیام ئه گه ر كاره  هونه ریی������ه كان و فیلمی كوردی بگاته  
ئاس������تێك كه  بنێردرێن بۆ ئێران و ل������ه وێ نمایش بكرێن بێگومان 
جه ماوه ری ئێرانی پێش������وازییه كی گه رمی لێده كات، چونكه  هیچ 
جیاوازییه ك������ی ئه وتۆ له  نێوان ئه م دوو فه رهه نگه  نابینێت و خاڵە 
لێكچووه كانی������ان زۆر زیاترن له  خاڵه  جیاوازه كانیان، بۆیه  من وای 

ده بین������م له  ئایینده یه كی نزیكدا تێكه ڵ������ی و پێوه ندییه كانمان به ره و 
پێشچوونێكی زیاتر به خۆیه وه  ده بینێت جا له  بواری سینه ما و فیلم 

بێت یان له  بواره كانی دیكه ی ژیان به  گشتی.
• ئێمه  باسه كه مان زیاتر ده رباره ی نواندن و سینه مایه ، ئه و نزیك 
بوونه ی تۆ باسی ده كه ی تا ئێستا له  فیلمه  سینه ماییه كان ره نگی 
داوه ته وه  و سینه ماكارانی هه ردوولا سوودیان له و خاڵه  وه رگرتووه ؟

- وه ڵامی ئه م پرسیاره  دیسان ده مگه ڕێنێته وه  سه ر پرسیاره كه ی 
پێش������ووت، چونكه  من له به ر ئه وه ی فیلمی كوردیم زۆر نه بینیوه  
ناتوانم حوكمێكی له و شێوه  بده م، به ڵام ئێستا ده رفه تێكی باش له  
ئارادایه  بۆ ئه وه ی س������ینه ماكارانی هه ردوولا ئاشنایه تیی زیاتریان 
ده رب������اره ی كاره كانی یه كتری هه بێت، بۆ من به داخه وه  تا ئێس������تا 
ئاش������نایه تییه كی زۆرم له گ������ه ڵ س������ینه ماكارانی كوردیش نییه ، 
هی������وادارم له  ئایینده یه كی نزیكدا ئه م ده رفه ته م بۆ بڕه خس������ێ كه  
فیلمی كوردی زیاتر ببینم و بتوانم لایه نه  باش و كه موكوڕییه كانی 
ده ستنیشان بكه م، له  هه مان كاتدا خاڵه  نزیك و لێكچووه كانی نێوان 
س������ینه مای هه ردوو وڵات بزانم بۆ ئه وه ی له  داهاتوودا س������وودیان 

لێ وه ربگرین.
• ئێمه ی كورد چۆن به  چ رێگایه ك ده توانین سوود له  سینه مای 

ئێرانی ببینین له  كاره  سینه ماییه كانی خۆماندا؟
- س������ینه مای ئێرانی له  س������اڵانی رابردوو نه ك له سه ر ئاستی 
ناوچه كه  به ڵكو له سه ر ئاستی جیهان به  گشتی هه نگاوی زۆری 
هاوێشتووه ، ئه مه ش بووه ته  مایه ی ئه وه ی كه  له سه ر ئاستی جیهان 
س������وودی لێ ببینرێت، زۆر له  س������ینه ماكاره  ئێرانییه  ناوداره كان 
ئاماده ن له  ده ره وه ی ئێران كار بكه ن، ئێستا یه كێك له  گرفته كانی 
به رهه مهێنانی فیلمی س������ینه مایی نه بوونی بودجه ی پێویس������ته ، 
پێموایه  ئه گه ر س������ینه ماكارانی ئێران و كوردس������تان هه ماهه نگی 
یه كتری بك������ه ن له  چه ند كارێكی هاوبه ش������دا ده بێته  هۆی زیاتر 
ناس������اندنی س������ینه مای كوردی به  جیهان، له  هه م������ان كاتدا ئه م 

هه ماهه نگییه  سوودی بۆ سینه ماكارانی ئێرانیش ده بێت.
• ئ������ه و هه ماهه نگییه ی كه  تۆ باس������ی ده كه ی ته نیا له  بواری 
بودج������ه  ده بێت یاخود له  بواری ئه كته ر و وێنه گرتن و س������یناریۆ 

نووسین واته  له  لایه نه  ته كنیكییه كانیش هه ماهه نگی ده كه ن؟
- ئه گ������ه ر فیلمه كان له گه ڵ مه رج و رێنماییه  په یڕه و كراوه كانی 
ئێران بگونجێن و س������ه رپێچیی نه ك������ه ن پێموایه  ده توانن كاری زۆر 
جوان و ب������ه رز به رهه م بهێنرێت له نێوان هه ردوو لادا، له  ئێس������تادا 
به  نزیكب������وون و لێكچوونی فه رهه نگی ه������ه ردوو لادا ده توانرێت 
سیناریۆی جوان بنووسرێته وه  بۆ ئه م مه به سته ش پێویسته  گفتوگۆ 
له گه ڵ وه زاره تی فه رهه نگ و ئیرش������ادی ئێران بكرێت ده توانرێت 
ئه م كاره  بكرێت، من خۆم حه زم ده كرد ئه و ده رفه ته م بۆ دروست بێت 
كه  بتوانم بێم له و وڵاته  له  كارێكی س������ینه ماییدا به شداری بكه م، 
به ڵام ناتوانم له  هه ر كارێكدا بێت به ش������داری بكه م، ئومێده وارم له  
داهاتوودا ئه و ده رفه ته م بۆ بڕه خس������ێت ل������ه  فیلمێكی كوردی یان 

فیلمێكی هاوبه شدا به شداری بكه م و رۆڵ ببینم.
• دوایین كارت چی بوو ؟

- دوایین كاری هونه ریم كه  به ش������داریم تێداك������رد زنجیره یه كی 
ته له فزیۆن������ی بوو بۆ ته له فزیۆنی ئێ������ران تۆمارمان كرد به ناوی) 
دولتی مخفی( كه  باس له  سه رده می جه نگی نێوان عێراق و ئێران 
ده كات و 26 ئه ڵقه یه ئه گه ر به  هه ڵه  نه چووبم له  پاییزی ئه م ساڵ 

دراماكه  نمایش ده كرێت .

لاله ئه سكه نده ر ساڵی 1975 له  
توربه ت حه یدری له  دایكبووه  
له  زانكۆی ئازادی ئیسلامی 
له  تاران له  بواری گرافیكیی 

خوێندووه ، هه روه ها فۆتۆگراف بووه  
و چه ندین پیشانگای فۆتۆگرافی 

كردووه ته وه  و له  تاران كاری 
مۆزایكیشی كردووه  بۆ ماوه ی 8 
ساڵ، نزیكه ی 21 ساڵه  له  بواری 

فیلمدا كار ده كات و تا ئێستا 
به شداری له  36 فیلم و زنجیره ی 

ته له فزیۆنیدا كردووه  به م شێوه یه :
فیلمی سینه مایی: دولت مخفی، 

خشاب خالی، ێخرین نقش، 
مخمصه، ێفتاب بر همه یکسان 

می تابد، راننده تاکسی، شوریده، 
گرداب، این زن حرف نمی زند، 

شراره، متولد ماه مهر 
كاره كانی له  ته له فزیۆن: خاک 

سرخ، مشق عشق، در چشم باد، 
همچون سرو، مادر، اولین انتخاب.

پرۆفایل

سومه یا له  جیاتی هه ولێر چووه  مه راكیش

كیرا: 
رێگا ناده م كچه كه م 
ببێته  ئه كته ر

بڕیار وابوو له  كۆتایی مانگی رابردوودا ئه ستێره ی سینه مایی و گۆرانیبێژی 
میس������ری سومه یا ئه لخه شاب به  یاوه ریی ژماره یه ك له  هونه رمه ندانی دیكه ی 
میس������ر وه ك ئیلهام ش������اهین و خالید یوس������ف و عه لی به درخان و چه ندین 
هونه رمه ندی دیكه ی هیندی و بیانی سه ردانی هه ولێر بكه ن بۆ به شداری 
كردن له  یه كه م فیستیڤاڵی س������ینه مایی نێوده وڵه تيی هه ولێر، هیندییه كان 
داوای پاره یه كی زۆریان كرد كه  له  سه رووی توانای رێكخه رانی فیستیڤاڵ 
 ب������وو بۆیه  نه هاتن. میس������رییه كان هه ندێكیان هات������ن له وانه  ده رهێنه ری 
گه وره  عه لی به درخان و ژماره یه كی دیكه ش������یان، هه روه ها بڕیار 
وابوو ئیلهام ش������اهین و س������ومەیاش  بێن، به ڵام ئه وانیش به  
بیانووی ته واو نه بوونی ڤیزا و چه ند هۆكارێكی دیكه ی 
تایبه ته وه  نه هاتن، ئه گه رچ������ی ڤیزه كانیان ته واو بوون، 
نه هاتنی ئیلهام و س������ومه یا مش������تومڕێكی زۆر 
درووستكرد، چونكه  ئه مانه  به  دوو ئه ستێره ی 
ناوداری سینه مای میسری داده نرێن و خاوه ن 
جه ماوه رێكی زۆرن له  كوردستان و عێراق كه  
به  تامه زرۆی هاتن و بینینیان بوون، هه رچۆنێك 
بێت فیستیڤاڵه كه  سازكرا و ته واو بوو و فیلمه  
براوه كان خه ڵات كران، به ڵام به  چه ند رۆژێكی 
كه م دوای ته واو بوونی ئه م فیس������تیڤاڵه  له  
وڵاتی مه غریب خولی یه كه می فیستیڤاڵی 

)مه غریب شانشینی هونه ره كان( ساز كرا 
و س������ومه یا یه كێك بوو له  ئه ستێره  

فیستیڤاڵ  دره وش������اوه كانی 
ش������ان به  ش������انی 

چه ن������د 

ئه س������تێره یه كی دیكه ی س������ینه مایی وه ك دالیا ئه لبحێری و ئه میره  فه تحی و ئیم������ان ئه یوب و چه ندانی دیكه  
و ژماره یه ك راگه یاندنكاری ناوداری میس������ری. س������ومه یا له  رۆژانی فیس������تیڤاڵ زۆرترین گرنگی پێدرا 

له لای������ه ن میدیاكارانی عه ره بی و مه غریبی، چونكه  ئاماده ی زۆربه ی هه ره زۆری نمایش������ه كان بوو و 
چه ندین دیمانه ی رۆژنامه نووس������ی له گه ڵ كه ناڵ و رۆژنامه  و گۆڤاره كان ئه نجامدا سه ره ڕای 

به شداری كردنی له  سازدانی ژماره یه ك كۆڕو سیمیناری تایبه ت به  سینه ما له  ئێستا 
و چۆنییه تی پێشخس������تنی سینه ما و بوونی به  هۆكارێك بۆ ناساندنی گه لان و 

لێك نزیك كردنه وه ی نه ته وه كان.
ش������ایه نی باسه  به ر له  سازدانی فیستیڤاڵی نێوده وڵه تی هه ولێر 

س������ومه یان له  دیمانه یه كیدا له گه ڵ ته له فزیۆنی میسری 
خۆشحاڵی خۆی نیشاندابوو به  به شداری كردن له  

فیستیڤاڵه كه  و وتی: ئه گه رچی نازانم به  
زمانی كوردیش قسه  بكه م، به ڵام 

به شداری  كه   خۆش������حاڵم 
فیس������تیڤاڵه دا  له و 

ده كه م.

كاتی گۆرانییه ك به بۆنه ی جیابوونه وه ی بڵاو ده كاته وه !!

خانمه  ئه س������تێره ی سینه مایی به ریتانی كیرا نایتلی كه  یه كێكه  له  ئه ستێره  دیاره كانی هۆڵیۆد 
و ل������ه  فیلمه كانیدا رۆڵی به رچاوی هه یه ، له  دیمانه یه كیدا رایگه یاند: ئه گه رچی من ئێس������تا 
هیچ كچم نییه ، به ڵام ئه گه ر كچێكم هه بێت ئامۆژگاریی ده كه م به  هیچ شێوه یه ك له  كاری 
هونه ری و به تایبه تی له  هونه ری نواندن نزیك نه بێتەوە . كیرا كه  تا ئێس������تا هیچ منداڵێكی 
نییه  له م باره یه وه  بۆ گۆڤاری )ئال(ی به ریتانی وتی: ئه گه ر كچێكم هه بێت و بزانم هه ر له  
ته مه نی منداڵییه وه  ده یه وێ روو له  نواندن بكات،  ئه وا كار ده كه م بۆ ئه وه ی به  رێژه ی 150 
ملیۆن-تریلیۆن له  سه دا وای لێده كه م په شیمان بێته وه  و روو له و كاره  نه كات، له م باره یه وه  كیرا 
زیاتر وتی: پێویس������ته  كچانی ته مه نی هه رزه كارژیان له  كه شوهه وایه كی تایبه تدا به ڕێ بكه ن 
نه ك له نێو كه ش������ێكی پڕ له  جه نجاڵی و زه حمه تی، چونكه  ئه گه ر كچ ببێت به  ئه كته ر ناچاره  
ش������ه وان ده ربچێت وبه شێوه یه كی ناسروش������تی كۆنترۆڵی خۆی له ده ست بدات و رووبه ڕووی چه ند 
هه ڵوێس������تی نالۆژیكی ده بێته وه ، بێگومان ئه مه ش ده بێته  هۆی ئه وه ی تووشی هه ڵه ی زۆر ببێته وه  
له  ژیانیدا كه  تا هه تایه  كاریگه ری ده بێت. ش������ایه نی وتنه  كیرا نایتلی كچی  ئه كته ر ویل نایتلییه  و 

هه ر له  ته مه نی منداڵییه وه  رووی له  كاری نواندن كردووه .

 Cosmopolitan كاتی بیری كچه  گۆرانی شۆخ و شه نگی ئه مریكی به م دواییه  به  گۆڤاری

راگه یاند كه جیابوونه وه ی  له جۆن مایری هاوڕێی كاریگه رییه كی زۆری له سه ر ژیانی تایبه تی 

و هونه ری������ی هه بووه ، بۆیه  به  نیازه  گۆرانییه كی تایبه ت ب������ه  جیابوونه وه ی تۆمار بكات له  

ئه لبوومی داهاتووی كه  به  نیازه  له  ماوه یه كی نزیكدا بڵاوی بكاته وه .

كات������ی دانی به وه  ناكه  ئه لبووم������ه  نوێیه كه ی چه ند گۆرانییه ك ل������ه  خۆده گرێت كه  

بیرۆكه ك������ه ی ره نگدانه وه ی ژیان������ی تایبه تی خۆیه تی به تایبه ت������ی جیابوونه وه ی له  

هاوڕێیه ك������ه ی، بڕی������ار وایه  كاتی له  به رگی گۆڤاره ك������ه دا ده ربكه وێت و نازناوی 

)ئه ستێره ی یه كه می به رگ( ئه مه ش ئه وه  ده گه یه نێت كه  ته نیا یه ك وێنه  ناگرێت 

بۆ گۆڤار، به ڵكو بڕیار وایه  62 گرته ی جیاواز بگرێت.

س������ه ره ڕای جیابوونه وه یان جۆن مایر زۆر رێزی بیری ده گرێت و متمانه ی 

پێی هه یه  له  گۆرانییه كانیدا، به ڵام حه ز ناكات به رامبه ر خه ڵك له  گۆرانیدا 

باس له  ژیانی تایبه تیی بكرێت.

ل������ه  یه كه م رۆژی گه یش������تنی به  هه ولێر ل������ه  راگه یاندنه  
عه ره بییه كانی پروپاگه نده ی مردنی مونا واسف بڵاوكرایه وه ، 
ب������ه ڵام ئه و هه واڵ������ه ی ره ت ك������رده وه  و زیاتریش وتی: ئه و 
رۆژه ی كه  من گه یش������تمه  هەولێر له  چه ند ش������وێنێك ئه و 
هه واڵه  بڵاوكرایه وه  و زۆر له  خزم و كه س������ه كانم پێیان زانی 
بوو ل������ه  هه مان كات ده یانزانی من ل������ه  هه ولێرم، ته نانه ت 
كوڕه ك������ه م كه  له  ئه مریكا نیش������تەجێیه  په یوه ندی پێوه كردم 
و له  ته ندروس������تی پرسیم، به ڵام هیچی تری پێ نه گوتم، 
دوات������ر لێره  ئه و هه واڵه یان پێ راگه یاندم گوایه  من مردووم 
و به  پێكه نینه وه  وتی ئێس������تا بگه ڕێمه وه  شام ئه وا ده بێ له  
پرس������ه ی خۆم ئاماده  بم، به ڵام ئه م پروپاگه نده  یه ك شتی 
بۆ من ده رخس������ت ئه ویش ئه وه یه  ك������ه  جه ماوه ره كه م منیان 

خۆشده وێت ئه مه ش بۆ من باشترین سه رمایه یه .
چۆنیه ت������ی هاتنی بۆ كوردس������تان و بوون������ی به  ئه ندامی 
لیژنه ی دادوه رانی یه كه م فیستیڤاڵی سینه مایی نێوده وڵه تی 
هه ولێر رێك������ه وت بوو له م باره یه وه  وتی: له  ماوه ی س������ێ 
ساڵی رابردوو ته نیا سێ جار س������وریام جێهێشتووه ، جاری 
یه ك������ه م و دووه مم بۆ تۆماركردن������ی دوو زنجیره  دراما بوو، 
ئه مه ش جاری سێیه مه  كه  به  رێكه وت بوو، رۆژێكیان من 
له  ته له فزی������ۆن ریكلامێكی بوونی هه ولێرم وه ك پایته ختی 
گه ش������تیاری عه ره بی 2014 بینی و زۆر دڵخۆشی كردم، 
ئ������ه و كات زۆر حه زم كرد له  نزیكه وه  ئه و پێش������كه وتنه ی 
هه ولێ������ر و كوردس������تان ببینم، چونكه  منی������ش كوردم و له  
خانه وادەی )چل میران(م و زۆریش شانازیی به  كوردبوونی 
خۆمه وه  ده كه م، دوای چه ند رۆژێك ته له فۆنێكیان بۆ كردم 
له  فیستیڤاڵی نێوده وڵه تی هه ولێره وه  و داوایان لێكردم وه ك 
ئه ندامێكی لیژنه ی دادوه ری فیستیڤاڵه كه  به شدار بم، ئه م 
هه واڵ������ه  زۆر دڵخۆش كردم و رازی بووم له س������ه ر داواكه  و 
هه س������تم كرد كه  خوا منی زۆر خۆشده وێت، چونكه  یه كێك 
ل������ه  خه ونه كانم خه ریكه  دێته  دی و خه ڵكی وڵاتی خۆم به  
زمانی كوردی پێم ده ڵێن ئه مه  )مونا واصف چل میرانی(
یه ، بۆیه  ئه وه ی بینیم بۆ من سوپرایز نه بوو كاتێك خه ڵك به  
چه پڵه رێزان و رێز و ته قدیرێكی زۆره وه  پێش������وازییان لێكردم 

به  جۆرێك هه رگیز ئه م پێشوازییه  له  بیر ناكه م.
رۆڵی )هندی كچی عوتبه ( له  فیلمی )الرسالة( یه كێكه  له  
دیارترین رۆڵه  هونه رییه كانی، زۆر به سه رهات و سه ربورده ی 
جیاجیاشی هه بوو ده رباره ی به شداری كردنی له م فیلمی 
و رازی بوونی به مه  رۆڵه  مونا ده ڵێ: كه  س������یناریۆكه م 
خوێنده وه  زۆر به  دڵم بوو، چونكه  هه ستم ده كرد خۆم له  
نێو سیناریۆكه دا دۆزییه وه  و هه ستم ده كرد كه  ده توانم 
زۆر به  باشی رۆڵی ئافره تێكی به هێزی تێدا ببینم كه  
نموونه ی هێز و ئافره تی ئه و سه رده مه  بوو، ئه گه رچی 
به هۆی شه هید كردنی ئیمام هه مزه  ره نگه  كار بكاته  
سه ر ئاس������تی جه ماوه ریتیم، چونكه  ئه و وه حشییه ی 
كه  ئیمام هه مزه ی ش������ه هید كرد ده ڵێم گوایه  له س������ه ر 
كاره كه ی ده ركرا، ئێس������تاش زۆر جار كه  له  بازاڕ یان 
شوێنه  گشتییه كان ده مبینن به  هیند بانگم ده كه ن، من 

هونەرمەندی 
ناودار مونا واسف: 

شانازی به  
كوردبوونی 
خۆمه وه  

ده كه م

فیلمی )الرس������الة( یه كێك������ه  له و فیلمان������ه ی له   زهنی 
هه مووماندایه  و ئه گه ر چه ند جارێكیش به  به رده وام سه یری 

بكه ین تووش������ی بێزاری نابین و زیاتر سه رنجمان راده كێشێت 
وه ك ئه وه ی یه كه م جار بێت بیبینین، له و كاراكته رانه ی زیاتر 

س������ه رنجی بینه ر راده كێش������ی )هندی كچی عوتبه (یه  كه  به  
بكوژی ئیمام هه مزه  ره زای خوای له سه ر بێت ناسراوه  و خانمه  
ئه ستێره ی ناوداری س������وری به  ره چه ڵه ك كورد مونا واسف 
رۆڵه ك������ه ی ده بینی، مونا به ر له  چه ن������د رۆژێك له  هه ولێر 
ب������وو وه ك ئه ندامی لیژنه ی دادوه ری یه كه م فیس������تیڤاڵی 
نێوده وڵه تی سینه مایی هه ولێر، له و رۆژانه ی كه  لێره  ماوه  
چه ند جارێك له گه ڵی دانیشتین و زۆر به  راشكاوی باسی 
گرنگترین رووداوه كانی  ژیانی خۆی ده كرد وه ك بینینی 
رۆڵی هند و هاتنی بۆ كوردستان و رای ده رباره ی فیلم 

و سینه مای كوردی.

ش������انازیی به و رۆڵه وه  ده كه م و وه رچه رخانێك بوو له  ژیانی 
هونه ری������م و هۆكارێك بوو بۆ ناس������ینی زیاتری من له لای 

جه ماوه ره وه .
به  حوكمی ئه وه ی ئه ندامی لیژنه ی دادوه رانی فیستیڤاڵی 
هه ولێر بوو به ش������ێك له  فیمه  كوردییه كانی بینی و به پێی 
ئه زموونی خۆی هه ڵس������ه نگاندنی بۆ كردووه  و خاڵه  لاواز 
و به هێزه كان������ی دیاریكردووه  له م باره یه وه  وتی: هیچ كارێك 
به بێ كه موكوڕی نابێت، به ڵام به شێوه یه كی گشتی فیلمه  
كوردییه كان باش بوون، هه ر فیلمێك كێشه یه كی دیاریكراو 
ب������اس ده كات و په یامێكی هه یه  ده ی������ه وێ بیگه یه نێت بۆ 
چاره س������ه ر كردنی ئه مه  كێش������ه یه ، فیلمی كوردی زۆر به  
قوڵی ده چێته  نێو ئه و كێش������ه یه ی كه  ده یه وێ بیگه یه نێت 
و زۆربه ی لایه نه كانی كێش������ه كه  ده خات������ه ڕوو، ئه وه ی زۆر 
دڵخۆش������ی كردم ئه وه  بوو كه  فیلمی كوردی كێش������ه كه  به  
جوانی ده خات������ه ڕوو به  جۆرێك بۆ هه م������وو لایه ك روون و 
ئاشكرا بێت له  هه مان كاتدا هه وڵی زۆر جددیش ده دات بۆ 
ئه وه ی چاره سه رێكی گونجاو بۆ كێشه كه  بدۆزێته وه  كه  بۆ 

جه ماوه ر روون بێت، ئه مه ش خاڵێكی ئیجابییه .
س������ه باره ت به  ئاستی سینه مای كوردیش له  ئێستادا و ئایا 
گه یشتووه ته  ئاستی هۆڵیۆد و بۆڵیۆد مونا وتی: ناتوانین 
بڵێین سینه مای كوردی گه یش������تووه ته  ئاستی سینه مای 
جیهانی وه ك بۆڵیۆد ی������ان هۆڵیۆد، چونكه  ئه وان چه ندین 
س������اڵ له  پێش ئێوه وه ن و س������ینه ما و فیلم بۆ ئه وان ئێستا 
بووه ته  پیش������ه  و س������اڵانه  به  ده یان فیلم به ره������ه م ده هێنن، 
به ڵام ئه وه ی زۆر دڵخۆش������م ده كات ئه وه یه  له  كوردس������تان 
هاریكاریی س������ینه ماكاران ده كرێت ب������ۆ به رهه مهێنانی 
فیلم ئه مه ش جێگای دڵخۆشییه  و دڵنیام له  داهاتوودا 
ئ������ه م هه نگاوانه  زیاتر و باش������تر ده ب������ن و خزمه ت به  
سینه مای كوردی ده گه یه نێت و هۆكارێك ده بێت بۆ 

پێشكه وتن.
مونا سه رسامه  به  پێش������كه وتنی كوردستان  بۆیه  
چه ند جارێك وتی: زۆر خۆش������حاڵم كه  ئێس������تا له  
ش������اری هه ولێرم و له  نزیك������ه وه  كاروانی ئاوه دان 
كردنی ئ������ه م وڵاته  ده بینم، دی������اره  ئه و گه لانه ی 
ك������ه  زوڵمیان لێده كرێ و ده چه وس������ێنرێنه وه  كاتێك 
ئازادی و مافه كانی خۆیان به  ده س������ت ده هێنن به  
خه بات و قوربانیدان، ئ������ه م گه لانه  به هێزتر ده بن و 

به  بڕوا و توانایه ك������ی زۆره وه  دێنه وه  مه یدان ئاوه دان 
و په ره پێدان و پێشخس������تنی وڵاته كه ی������ان، من ئه مه م 

له  كوردس������تان به  ئاش������كرا به  دی كرد، بۆیه  هیوادارم 
گه لی كورد له م كاروانه  ب������ه رده وام بن و وڵات زیاتر پێش 
بكه وێت، ئه م پێش������كه وتن  و ئاوه دانییه  مایه ی دڵخۆشییه  
بۆ هه موومان، هه روه ه������ا ده مه وێ لێره وه  ئه وه  بڵێم كه  زۆر 
شانازیی به  كوردبوونی خۆمه وه  ده كه م، من ده متوانی بڵێم 
من عێراقیم یان سوریم یان تورك، به ڵام هه میشه  وتومه  : 
من مونا واصف )چل میرانی(م و هه میش������ه  ئه مه  دووباره  

ده كه مه وه .

